
Сондықтан Яһудадан Бабылға жер аударылып келгендер арасында: «Бабыл патшасы отпен өртеген Седекиях пен Ахаб сияқты, Жаратқан Ие саған да солай істесін!» деген теріс бата берілмек

Бачен - Мэридің жетістіктерін былай сипаттайды: «Ол ешқашан африкалықтардың өмір салтына қарсы сөйлемеген, тек әдет-ғұрыптары - африкалықтардың өздерін масқаралаған жағдайларды қоспағанда. Ол Елші Пауылдан, Тәңір Иеміз бұл адамдарды жақсы көретінін, сондықтан олар үшін Өз өмірін қиғанын білген еді, бірақ оларды сүю – олардың пұтқа табынушылық мәдениеттің барлық аспектілерімен үнсіз келісуін білдірмейді. Сол адамдардың өмірін сақтап қалу үшін, ол бар күшін жұмсады. Далада, өлейін деп жатқан көптеген африкалық балаларды асырап алды. Сонымен қатар, африкалық әйелдердің құқығы үшін күресті. Ол шамамен қырық жыл бойы - 1915 жылы қайтыс болғанға дейін – Африкада өмір сүрді. Ол қайтыс болған кезде мыңдаған африкалықтар «Эка Кпукпро Оуо» - «Барлық адамдардың анасы» деп аза тұтты. (Скорбели)
Африкада көптеген жылдар бойы тұрғаннан кейін, Мэри өзінің туған жері Шотландияға оралды – арқасы бүкірейген, ақ шашты, әжім басып кеткен әйелге айналып кеткен еді, тіпті достары оны танымай қалды.
Ол достарының үйіне орналасты, сол үйдің иесі, Мэридің өз бөлмесінде, өзімен-өзі сөйлесіп тұратынын жиі еститін еді. Айналасындағылардың бәрі, жалғыздық - оның психикасына әсер етті деп ойлай бастады, бірақ сәл құлақ салып, тыңдағаннан кейін оның Көктегі Әкемізбен сөйлесетінін түсінді.
«Егер алға басу қиындап бара жатса, онда сол қиындықтар әрекет ете бастайды» деген рас болса, онда бұл сөздерді, ХІХ ғасыр мәсіхшілерінің ең үлкен көшбасшыларының бірі – шотландық әйел, Калабар ханшайымы деп атанған - Мэри Слессор туралы айтуға болады.
